
Cód Iompair CGNM

Leasaithe de réir prótacal BNLO 

Faofa ag an mBord Bainistíochta; 				Dáta

Ráiteas 

Gaelcholáiste Ilchreidmheach, comhoideachasúil é Choláiste Ghlór na Mara, a bheidh iniatach go sóisialta agus go cultúrtha, agus a chuirfidh sárchaighdeán oideachais ar fáil trí mheán na Gaeilge. Cuirfidh sé féiníomhá dhearfach an dalta agus meas do chách, don chultúr, don chomhphobal agus don timpeallacht chun cinn.



Aidhmeanna 
Tá sé mar bhun aidhm sa pholasaí seo;

a) ‘Meas ar a Chéile’ le sonrú i ngach ghné de shaol na scoile.
b)  Treoracha soiléire leagtha síos faoi chonas a dhéilítear le sárú rialacha ó thaobh na ndaltaí agus na múinteoirí de.
c) Nósanna imeachta soiléire ar na céimeanna a thógtar má bhíonn dalta ag cothú fadhbanna sa scoil.
d) I dteannta leis an bPolasaí Frith-bhulaíochta táthar ag súil go mbeidh scoil slán cosanta do ghach duine sa scoil agus mar sin go gcuirfidh sé le spiorad na scoile.
e) Le córas iompar láidir beidh seans a gar ndaltaí an t-oideachas is fearr agus is leithne a fháil. 

Cúlra 
Bunaítear Cód Iompair na scoile seo ar rannóg 23, an tAcht Oideachais(Leas), 2000. Faigheann an Cód Iompair seo a chritéar ó shainmheon na scoile agus ó na hachtanna éagsúla atá leagtha síos ag an Oireachtas.

Déanfar uasdátú ar an bpolasaí seo nuair is cuí msh  ó mholtaí cigireachta agus athruithe I suíomh na scoile. Déantar uasdátú ar dhialann na ndaltaí chuile bliain le hionchur ó Chomhairle na nDaltaí agus foireann CGNM.


Tá sé de dhualgas ar an mBord Bainistíochta an  sainmheon a chaomhnú agus a chur chun cinn de réir rannóg 15 (2) (b), an tAcht Oideachais 1998. Leanann an sainmheon ó fhís bhunaitheoirí an Choláiste.

Go hachoimir, is é croí an tsainmheoin seo ná daoine fásta a chruthú atá tumtha i dteanga agus i gcultúr na Gaeilge agus atá ina saoránaithe macánta. Is í aidhm oideachais an Choláiste ná timpeallacht fháiltiúil a chruthú, inar féidir le daoine óga bheith oilte trí chóras lán-daonnach, spioradálta agus oideachasúil. Cuireann an timpeallacht seo iachall ar gach páirtnéir, idir tuismitheoirí/caomhnóirí, múinteoirí, daltaí, an tAire  Oideachais agus riarthoirí comhphobal na scoile, meas a bheith acu ar chách, bheith freagrach agus comhphobal cúramach a chothú.

Leagtar síos critéir ag na hachtanna dleathacha éagsúla, crítéir a chaithfear cloí leo chun gur féidir leis na páirtnéirí oibriú le dínit i dtimpeallacht a thugann cúram agus meas dá gcearta. Tá sé de cheart ag gach duine bheith ábalta obair agus staidéar a dhéanamh agus scíth a ligint in atmaisféar atá saor ón bhobaireacht, ón mhí-úsáid nó ó chur isteach d'aon sórt. Tá sé de dhualgas ar na páirtnéirí a chinntiú go bhfuil meas iomlán ar chearta chách. 


Glacann tromlach na ndaltaí leis na treoirlínte atá leagtha síos chun bainistíocht na scoile a dhéanamh i gceart. Tugtar comhairle ar dtús dóibh siúd nach nglacann leis na treoirlínte, ach má leanann siad le neamh-aird a thabhairt don Chód Iompair, caithfidh siad glacadh le torthaí a ngníomhartha. Sna cásanna fíor-annamh seo, bíonn ar an mbord bainistíochta breithiúnas a dhéanamh agus cothrom ceart a dhéanamh idir ceart oideachais an dalta agus ceart na ndaltaí eile staidéar a dhéanamh i dtimpeallacht chóir agus ceart na múinteoirí bheith ábalta oibriú i gcomhthéacs a thugann dínit agus meas dá gcuid oibre.


Rannpháirteachas  le páirtithe leasmhara

Tá ról agus dualgais na bpáirtithe leasmhara leagtha amach go beacht ar an suíomh idirlíne agus thíos


Gealltanas Dalta
 Geallaim mar dhalta: 
▪ Go mbeidh gaeilge á labhairt agam ar scoil agus nuair atá mé san éide scoile nó ar ghnó scoile agus go gcloífidh mé le polasaí labhairt na Gaeilge an t-am ar fad.
▪ Go gcloífidh mé leis na rialacha foghlama.
▪ Go n-úsáidfidh mé an trealamh TFE sa tslí cuí i gcónaí.
▪ Go léireoidh mé meas ar gach duine sa scoil.
▪ Go léireoidh mé meas ar an scoil agus a háiseanna.
▪ Go mbeidh mé i láthair ar scoil gach lá agus go mbeidh mé in am.
▪ Go gcaithfidh mé an t-éide scoile iomlán.
▪ Go mbeidh, mo threalamh TFE agus mo thaisceadán in ord agus in eagar chuile/
    thráthnóna/mhaidin.
▪ Go mbeidh na leabhair chearta agus an trealamh ceart agam sa rang.
▪ Go leanfaidh mé treoracha an ranga.
▪ Go n-éistóidh mé go cúramach sa rang.
▪ Go mbeidh mé rannpháirteach sa rang agus i gníomhaíochtaí foghlama.
▪ Go ndéanfaidh mé mo dhícheall sa rang.
▪ Go gcabhróidh mé le foghlaim dhaltaí eile
▪ Go ndéarfaidh mé leis an múinteoir nó go gcuirfidh mé ceisteanna mura dtuigim
▪ Go scríobhfaidh mé m’obair bhaile, dátaí scrúduithe agus spriocdhátaí thionscadail i          mo dhialann i gcónaí.
▪ Go ndéanfaidh mé m’obair bhaile scríofa agus foghlama go barr mo chumais i gcónaí.
▪ Go gcoinneoidh mé aon nótaí a fhaighim ón múinteoir go cúramach i bhfillteán i
    gcónaí.
▪ Go mbeidh mé i mo chara le daoine eile nuair is gá dóibh é.
▪ Go mbeidh mé freagrach as mó chuid gníomhartha.
▪ Go mbeidh mé rannpháirteach i ngníomhaíochtaí seach-churaclaim.
▪ Go mbeidh mé bródúil as an scoil.
▪ Go ndéanfaidh mé ionadaíocht ar son mo choláiste le bród.

Gealltanas Tuismitheora

Mar thuismitheoir/Chaomhnóir Geallaim:
▪ Go ndéanfidh mé mo sheacht ndícheall an méid Gaeilge atá agam a úsáid le mo pháiste agus i dtimpeallacht na scoile
▪ Go seolfaidh mé mo pháiste ar scoil agus é/í lán réidh chun foghlama, in a éide scoile
agus go mbeidh gach leabhar agus trealamh atá ag teastáil aige.
▪ Go ndéanfaidh mé seiceáil ar an obair bhaile agus ar an dialann gach lá.
▪ Go scríobhfaidh mé nóta chun an mhúinteoir má rinne mo pháiste fíor iarracht leis an obair bhaile ach nár éirigh leis/léi í a dhéanamh.
▪ Go gcabhróidh mé le mo pháiste scileanna maithe eagrúcháin a fhorbairt maidir le
hamchláir agus taisceadáin.
▪ Go gcabhróidh mé le mo pháiste staidéar a dhéanamh agus go gcuirfidh mé scrúdú air/uirthi sa bhaile roimh scrúdú.
▪ Go gcabhróidh mé le mo pháiste a stíl foghlama féin a fhorbairt.
▪ Go spreagfaidh mé mo pháiste le h- obair dhian agus a dhícheall a dhéanamh ar scoil/
▪ Go ndéanfaidh mé cumarsáid leis na múinteoirí go rialta.
▪ Go gcuirfidh mé an scoil ar an eolas má tá mo pháiste as láthair.
▪ Go gcinnteoidh go bhfuil lón folláin ag mo pháiste ar scoil gach lá.
▪ Go gcuirfidh mé múinteoir mo pháiste ar an eolas má tá cúinsí ann a chuireann isteach ar fhoghlaim mo pháiste.
▪ Go spreagfaidh mé mo pháiste chun páirt a ghlacadh i ngníomhaíochtaí seachchuraclaim.
▪ Go bhfágfaidh mé am chun go labhróidh mé le mo pháiste faoina lá scoile.
▪ Go spreagfaidh mé aischothú dearfach ón scoil agus go ndéanfaidh mé é a threisiú agus é a chúiteamh.
▪ Go n-oibreoidh mé agus go dtacóidh mé leis na múinteoirí.

Gealltanas Múinteora

Geallaim mar mhúinteoir:
▪ Go gcruthóidh mé seomra ranga a bhfuil atmaisféar dearfach, cairdiúil,
comhbhách,slán agus sona ann.
▪ Go mbeidh mé ullmhaithe agus in am do gach rang.
▪ Go léireoidh mé meas ar gach dalta agus go gcaithfidh mé le gach dalta go cothrom.
▪ Go mbeidh mé cairdiúil agus ceansa nuair a bheidh mé ag obair le daltaí.
▪ Go dtabharfaidh mé cluas éisteachta do agus léireoidh mé meas ar thuairimí agus
dearcadh gach dalta.
▪ Go bhfreagróidh mé ceisteanna na ndaltaí agus go gcabhróidh mé leo mura dtuigeann siad.
▪ Go dtabharfaidh mé spreagadh do iarracht gach dalta agus go spreagfaidh mé gach
dalta chun páirt a ghlacadh.
▪ Go dtabharfaidh mé tacaíocht do riachtanais foghlama gach dalta.
▪ Go n-úsáidfidh mé modheolaíochtaí agus spreagthaí foghlama éagsúla i mo rang.
▪ Go dtabharfaidh mé dúshlán go chuile dalta barr a chumais acadúil a bhaint amach.
▪ Go gcabhróidh mé le daltaí scileanna staidéir i mo réimse ábhar a fhoghlaim.
▪ Go gcabhróidh mé le daltaí pleananna staidéir a fhorbairt roimh scrúduithe.
▪ An cuspóir foghlama a aithint ag tús gach ranga.
▪ Go scríobhfaidh mé an obair bhaile ar an gclár tamall maith roimh dheireadh gach   ranga.
▪ Go gcinnteoidh mé go bhfuil obair bhaile déanta le linn gach ceachta agus go
dtabharfaidh mé aischothú ar obair ceartaithe gan mhoill.
▪ Go spreagfaidh mé daltaí chun a bheith páirteach i ngníomhaíochtaí seach-churaclaim.
▪ Go mbeidh cumarsáid rialta agam le tuistí/caomhnóirí.
▪ Go mbeidh mé páirteach i ngníomhaíochtaí forbartha scoile.
▪ Go bhforbróidh mé agus go roinnfidh mé acmhainní le comhghleacaithe.
▪ Go dtabharfaidh mé tacaíocht do bhaill foirne atá cheanna ann agus do bhaill foirne ann.
▪ Go leanfaidh mé le m’fhorbairt ghairmiúil féin go h-áirithe ó thaobh ard chaighdeáin Ghaeilge a bheith ar siúl i rith mo ranganna agus i m'ábhair theagaisc agus i mo chumarsáid iomlán ar son na scoile


Rialacha Ginearálta

Riail na Gaeilge
Is í an Ghaeilge teanga oibre agus gnáththeanga na scoile agus chomhphobal na scoile, i ngach rang seachas rang an Bhéarla, agus labhraítear í ar aon turas scoile, nó ag aon imeacht nó gníomhaíocht scoile. Tógtar go han-dáiríre aon sárú ar Riail na Gaeilge.

Meas ar dhaoine eile
Éilíonn Coláiste Ghlór na Mara meas ó dhaonra na scoile ar gach duine eile sa scoil agus sa chomhphobal.Tá sé de cheart ag gach ball se chomhluadar na scoile bheith ag obair , staidéir agus ag glacadh sos i natmaisféar cóimheasa  saor ó thromaíocht nó aon chineál. 
Ní ghlactar le heaspa measa ón gcomhphobal, rud a thoillfidh impleachtaí.

Meas ar Mhaoin
Ba chóir do gach duine atá bainteach leis an Coláiste meas a thaispeáint ar gach a bhfuil ina seilbh féin agus a bhfuil i seilbh dhaoine eile.


Dialann an Dalta
Síníonn múinteoirí ranga  agus tuismitheoirí an dialann gach seachtain. Caithfidh sí a bheith ag an dalta i ngach rang agus caithfear í a thabhairt do phearsa údaraithe nuair a iarrtar air/uirthi. Is féidir le múinteoir í a úsáid chun cuntas ar mharcanna nó trácht a dhéanamh. Ba cheart í a choinneáil glan agus néata, suas chun dáta agus ní cheadaítear í a mhilleadh. Tógtar abhaile í gach lá.

Is í an dialann an t-aon áit amháin chun nótaí ó thuismitheoirí/chaomhnóirí faoi neamhláithreacht nó faoi thinneas srl. a thaifeadadh.
Thar aon rud eile ba cheart do dhaltaí an dialann a úsáid chun obair bhaile a bhreacadh síos, idir obair scríofa/fhoghlamtha agus athstaidéar.
Is leis an dálta a fhanann an fhreagracht as an dialann a choimeád.


Teagmháil Fhisiciúil
Níl sé de cheart ag aon dalta bheith i dteagmháil fhisiciúil le haon bhall eile de chomhphobal na scoile, bíodh sé/sí ina dhalta/dalta eile nó ina bhall/ball foirne. 

Lón
Teastaíonn uainn timpeallacht na scoile a choinneáil glan agus cuirimid dea-chleachtas i bhfeidhm maidir le bruscar agus conas fáil réidh leis. Itear lón in áiteanna ceadaithe amháin.
Cosc iomlán ar channaí sa scoil agus deochanna reoite mar Slush Puppies.
Ní cheadaítear deoch nó bia in aon áit eile sa scoil ach amháin san áit ceart. Spreagtar gach duine bosca lóin a úsáid chun bia agus deoch a thógáil ar scoil agus a mbruscar féin a thógáil abhaile leo. Ní cheadaítear lón a chaithfidh uisce ar fiuchadh a úsáid leis.
Caithfear lón folláin a thabhairt ar scoil gach lá.

Fóin Phóca
Cuireann fóin phóca isteach go mór ar obair na scoile. Is iad roinnt de na deacrachtaí a bhíonn leis ná daltaí ag cur glaoch ar a chéile nó ag téacsáil a chéile sa rang. 

Cruthaíonn fóin cheamara agus fóin 3G deiseanna bobaireachta tromchúiseacha. Tá cúram ar an mbord bainistíochta gach ball de chomhphobal na scoile a chosaint. Mar gheall ar sin cuireann an scoil agus an bord an riail seo i bhfeidhm:

"Idir 8.25 r.n (an chéad chlog) agus 3.30 i.n., ní cheadaítear d'aon dalta fón póca a bheith ina sheilbh/seilbh aige/aici. 

Má sháraítear an riail seo gabhfar seilbh ar an bhfón láithreach agus coimeadtar é go deireadh na seachtaine. 
Má tharlaíonn sé seo athuair caitheann tuismitheoir / caomhnóir an fón a bhailliú ag deireadh na seachtaine.

Poncúlacht
Caithfidh daltaí bheith i láthair ag 8.20 r.n. chun a leabhair a eagrú agus a n-áiteanna a glacadh le haghaidh an rolla ag 8.25 r.n. Beidh nóta mínithe nó glaoch gutháin ó thuismitheoirí de dhíth má bhíonn an dalta níos mó ná leathuair a chloig déanach ar maidin. Beidh foirm le líonadh ag míniú na cúise leis an deireanachas agus beidh sé le síniú ag tuiste, dalta agus oide ranga. Má tá fadhb le ró-mhinicíocht deireanachas beidh píonós dá bharr. I rith an lae, gearrfar píonós ar dhalta a thagann déanach chun ranga gan nóta.


Obair Bhaile 
Is cuid rí-thábhachtach í an obair bhaile i saol na scoile. Ligeann sí do dhaltaí seiceáil a dhéanamh ar cad atá foghlamtha sa rang, bearnaí ina dtuiscint a aimsiú agus a n-eolas a thabhairt chun críche. Caithfear cuntas den obair bhaile a fhaightear gach lá a choinneáil sa spás cuí sa dialann scoile. 

'Séard atá i gceist maidir leis an obair bhaile ná :
Dul siar ar gach rud a clúdaíodh sa rang
Obair scríofa agus bhéil atá leagtha amach ag an múinteoir a dhéanamh.
Athstaidéar 
Ba cheart do dhaltaí bheith an-chúramach leis an obair bhaile ó thaobh an chaighdeáin de; caithfear a chinntiú go bhfuil gach obair bhaile scríofa déanta go néata agus go dtógtar isteach go tráthúil í. Fiú múna dtugtar obair bhaile ba chóir do dhaltaí nóta a thógáil ar an mead a bhí déanta. Féach Polasaí Obair Bhaile CGNM. 

Measúnú 

Tarlaíonn measúnú leanúnach I ngach rang I bhfoirm obair baile rialta, idir scríofa agus foghlama, scrúdaithe ranga, ceistiú ó bhéal, obair tionscnamh srl. Coimeadtar taifead den obair seo I ndialann an dalta. Beidh scrúdaithe scoile dhá uair sa bhliain. Leanfidh na scrudaithe seo stíl , teanga agus leagadh amasch na scrúdaithe stáit. Tarlóidh bréagscrúdaithe do na scrúdaithe stáit I mí Feabhra.

Timpeallacht na scoile /Bruscar
Spreagtar  meon dearfach sna daltaí sa timpeallachta. Chuige sin ba cheart an-chúram a thabhairt do gach treallamh, troscán, foirgneamh agus gléas scoile. Beidh ar aon dalta a bheirtear air/uirthi ag déanamh dochair do mhaoin na scoile, íoc as costas an damáiste nó an deisithe agus beidh pionós i gceist chomh maith.

Sa chás ina bhfuil an damáiste tromchúiseach nó mailíseach cuirfear é/í ar fionraí. Ach go háirithe, ba cheart do chomhphobal iomlán na scoile mothú freagrach a bheith acu as an scoil a choinneáil saor ó bhruscar. Tá an dualgas ar gach ball de chomhphobal na scoile – tuismitheoirí/caomhnóirí, daltaí agus an fhoireann a mbruscar féin a thógáil abhaile.

Carranna, Gluaisrothair/Móipéidí & Rothair
Caithfear glas a chur ar aon rothar a fhágtar ar shuíomh na scoile.
Caithfidh dalta ar bith atá ag iarraidh móipéid a thógáil isteach ar shuíomh na scoile, cead an phríomhoide a lorg chomh maith le litir a shíniú a gheallfaidh iompar freagrach. Tá cosc iomlán ar dhaltaí carranna, móipéad nó gluaisrothar  a thiomáint ar shuíomh na scoile.

Éide Scoile
Ba cheart do dhaltaí iad féin a chur i láthair glan agus néata agus an éide scoile nua iomlán á caitheamh acu. Ní féidir hata, caipín nó cochal a chaitheamh le linn an ranga ach amháin ag am lóin. Fiú ar laethanta ina bhfuil Corpoideachas nó turais Spóirt níl cead  culaith reatha a chaitheamh lasmuigh de na ranganna nó gníomhachtaí spórtiúla sin.  
Tá an eide scoile le fail I Siopa Mhic Pháidín i mBaile Brigín
Ní cheadaítear polladh colainne nó seodra ar bith seachas ar a mhéad stoda amháin i ngach cluas. Ní cheadaítear smideadh.

Bróga leathair dubha amháin atá ceadaithe sa scoil. Beidh píonóis i bhfeidhm d’aon bhróga eile.
Caithfear lipéad le hainm an úinéara air go soiléir a bheith ar gach píosa den éide scoile, éide spóirt srl. Ba cheart éide báistí oiriúnach a chaitheamh nuair is gá ionas nach dtagann na daltaí ar scoil in éadaí fliucha. Ba cheart péire stocaí agus bróga breise a thógáil ar scoil le haghaidh spóirt am lóin. 

Trealamh Ranga 
Tá chuile dalta freagrach as leabhair agus trealamh ceart a bheith acu do na ranganna agus do na scrúduithe –  pinn, pinn luaidhe, seiteanna matamaitice,  áireamhán,  táblaí mataimice srl. san áireamh.

As láthair ón scoil
Lúann an tAcht Leasa Oideachais, 2000, Uimhir 18 seo a leanas :

Nuair atá dalta as láthair ón scoil ina bhfuil sé cláraithe ar feadh cuid de lá scoile, nó ar feadh lá scoile, nó ar feadh níos mó ná lá scoile, beidh ar thuismitheoir an dalta, de réir modhanna leagtha amach sa chód iompair ullmhaithe ag an scoil faoi rannóg 23, fógra a thabhairt do phríomhoide na scoile ag miniú fáth na díláithreach.

Ba cheart nóta ó na tuismitheoiri/caomhnóirí, scríofa i ndialann an dalta, a thabhairt don mhúinteoir ranga nuair a ghlaotar an rolla ar an dáta is a thagann an dalta ar ais ar scoil i ndiadh tréimhse na díláithreach.

Caithfear nóta a thabhairt don mhúinteoir ranga chun an scoil a fhágáil go luath agus é scríofa agus sínithe sa dialann. Ní féidir le haon dalta an scoil a fhágáil i rith am scoile gan chead agus gan síniú amach. Ní féidir le dalta imeacht ó rang gan cead a fháil.

Córas Tuairisce
Nuair atá iompar dhalta i rang mí-shásúil is féidir é/í a chur ar thuairisc iompair thar tréimhse seachtaine. Déanfaidh a mhúinteoir/múinteoir ranga agus a thuismitheoirí/tuismitheoirí/chaomhnóirí/caomhnóirí monatóireacht ar a iompar/hiompar agus ar chonas a chomhlíonann sé/sí a chuid/cuid oibre. Má tá tuilleadh fadhbanna smachta ann, tar éis dhá thuairisc is féidir leis an bpríomhoide an dalta a chur ar fionraí inmhéanach.
Cuirtear in iúl do thuismitheoirí i gcónaí nuair a chuirtear dalta ar thuairisc agus go coitianta tugtar cuireadh dóibh teacht agus labhairt leis an múinteoir ranga nó leis an bpríomhoide.

Pionóis
Idir na pionóis ar chur-isteach agus ar dhroch-iompar breis oibre, bileog phionóis, nótaí sa dialann, coinneáil istigh ag am lóin nó i ndiaidh am scoile, litreacha abhaile, cruinniú le tuismitheoirí/caomhnóirí, fionraí nó dibirt ón scoil.

Córas Pointí
Mar chuid de chóras iompair na scoile tá córas pointí iompair in úsáid sa scoil faoi láthair. Is féidir pointí dearfacha agus diúltacha a ghnóthú ag brath ar iompar an dalta . 
Bíonn impleachtaí do dhea agus do dhroch iompar. Tá eolas faoin gcóras san aguisín

Coinneáil Istigh
Tarraingíonn sáraithe áirithe smachta píonóis na coinneála istigh. Is píonós ceadaithe í an choinneáil istigh. Más ceann fada tar éis scoil ar an Aoine beidh fógra cuí ag tuismitheoirí/caomhnóirí roimh aon choinneáil istigh. Más coinneáil istigh ag am lóin atá ann cuirfear fios ar an dalta féin. Sa chás nach bhfuil an dalta i láthair gearrfar coinneáil istigh sa bhreis air/uirthi.

Fionraíocht
Is pionós tromchúiseach í bheith curtha ar fionraí agus cuirfear i bhfeidhm í ag an bPríomhoide nuair atá teip ar mhodhanna eile chun réiteach a dhéanamh i gcás smachta nó nuair atá an cás chomh tromchúiseach sin is go gcaithfear an dalta a chur ón scoil. Roimh dhalta a chur ar fionraí, cuirfidh an príomhoide nó an leas-phríomhoide na tuismitheoirí/caomhnóirí ar an eolas i scríbhinn maidir le fáth na fionraíochta, fad na fionraíochta agus cad tá ag teastáil chun an dalta a ligint ar ais ar scoil.

Beidh eolas ag an mBord Bainistíochta ar gach fionraíocht agus sa chás ina bhfuil sé lá nó níos mó i gceist cuirfear an Bord Leasa ar an eolas.

Díbirt
Is í an díbirt an pionós is tromchúisí a chuireann scoil i bhfeidhm. Úsáidtear í i gcás sárú smachta fhíor-thromchúisigh nó sa chás nuair atá cearta thromlach na ndaltaí á séanadh ag droch-iompar leanúnach dhalta aonair.

Má shocraíonn an Bord Bainístíochta dalta a dhíbirt, cuirfear na tuismitheoirí nó na caomhnóirí ar an eolas i scríbhinn chomh maith leis an mBord Leasa a chur ar an eolas. Cuirfear na tuismitheoirí/caomhnóirí ar an eolas maidir le cearta athchomhairce a lorg agus buaileadh leis an mBord Bainistíochta. Má sheasann an Bord leis an gcinneadh an dalta a dhíbirt, cuirfear na tuismitheoirí/caomhnóirí ar an eolas maidir le cearta athchomhairce a lorg ón mBord Leasa. I gcónaí tógfar rannóg 29 den Acht Oideachais, 1998 agus rannóg 24 den Acht Leasa Oideachais, 2000 san áireamh.



Tromaíocht
Cuirtear fíor bhéim I gColáiste Ghlor na Mara ar thimpeallacht shaor ó bhulaíocht a bheith I réim timpeall na scoile. Tá sé seo bunaithe ar meas idir dhaltaí, tuismitheoirí agus foireann na scoile. Ta polasaí frithbhulaíocht sa scoil chun é seo a threisiú agus ní glactar le haon iompar bhulaíochta.





Slándáil 
Caithfidh gach duine bheith tuisceanach maidir le réamh-chúramaí agus modhanna slándála. Le beagán réamhamhairc is féidir timpistí a sheachaint. Ba cheart do dhaltaí a rothaíonn ar scoil bheith rí-chúramach agus molaimid dóibh clogad a chaitheamh.
Cruthaíonn dea-bhéasa agus gnáth-chúirtéis do dhaoine eile timpeallacht thaitneamhach agus shlán, go háirithe nuair atá líon mór daoine ag gluaiseacht i spás teoranta.

Caitheamh Tabac
Cuireann an tAcht Sláinte Pobail (Tabac) cosc ar tabac a chaitheamh taobh istigh de theorainn na scoile. Luann rannóg 47(3) den Acht sin go mbeidh aon duine (fostaí san áireamh) a sháraíonn na rialacha nua "ciontach as coir". Luann rannóg 47(4) go bhfuil an fhreagracht ar  "an sealbhóir, an bainisteoir agus aon duine eile i gceannas”. Is féidir fíneáil suas go €3,000 a ghearradh ar aon duine a sháraíonn na rialacha nua seo trí  thabac a chaitheamh in aon áit a bhfuil cosc air.

Glacann Coláiste Ghlór na Mara lena freagrachtaí maidir leis an dlí seo. Gearrfar fionraíocht dhá lá ar aon dalta a bheirtear air/uirthí ag caitheamh tabac. Tá cosc iomlán ar e thoitíní freisin.

Drugaí
Tá polasaí frith-dhrugaí daingean ag an scoil. Má bheirtear ar aon dalta le drugaí ina sheilbh/seilbh nó faoi thionchar ábhair smachtaithe (alcól, cannabis, eacstais, hearóin, &rl), beidh fionraíocht nó díbirt i gceist. Tá polasaí mhí úsáid shubstaintí ag an scoil. Níl cead ag daltaí aon drugaí a bheith ina seilb san scoil. Má tá gá le drugaí áraithe caithfear an príomh oide a chur ar an eolas agus iad a stóráil in áit sábhálta san Oifig.

Turais Scoile
Eagraítear turais scoile ag baill foirne ina am saor. Baineann gnáth-rialacha scoile i gcónaí le turais scoile. Tá ceart ag an scoil a discréid a úsáid chun cead a dhiúltiú do dhalta taisteal ar thuras. Féach ar an bPolasaí do Thurais Scoile.

Úsáid Threalamh TE agus an Idirlín
Caithfidh daltaí polasaí TE na scoile agus treoracha na múinteoirí a leanúint i gcónaí maidir le húsáid threalamh TE agus an Idirlín. Ní féidir le dalta a bheith sa seomra ríomhairí múna bhfuil múinteoir leis/léi. Is féidir úsáid Threalamh TE agus an Idirlín a dhiúltiú do dhaltaí nach leanann an polasaí seo nó pionós suas go fionraíocht nó díbirt a ghearradh orthu chomh maith. 

Bíonn gach eolas maidir leis an gcód smachta/rialacha na scoile curtha ar fáil nó scaipthe ar na slite seo a leanas;

a) Cóip den pholasaí ar fail san oifig
b) Caithfear an cód iompair a shíniú agus áit á ghlacadh sa scoil.
c) Cóip den pholasaí is deireanaí i nDialann an dalta le bheith sínithe ag tuistí ag tús gach bliain.
d) Múineadh rialacha na scoile mar chuid d’ionduchtú don chead bliain.
e) Má bhíonn aon athruithe beaga ná soléirithe i gceist scaipeann ball den choiste smachta e trí na h-oidí ranga.
f) Múintear na daltaí a bhíonn ar choinneáil istigh i scileanna dea iompair.
g) Polasaí is deireanaí uasdataithe ar shuíomh na scoile www.colaisteghlornamara.ie   


Déantar athbhreithniú ar an bpolasaí seo go rialta ag cruinnithe den choiste smachta, cruinnithe den Bhainistíocht Shinsearaí agus a cruinnithe foirne /pleanála.



Polasaí faomhaithe ar:	_______________________________

Sínithe:		 	 _______________________________



.
Is féidir la tuismitheoirí / caomhnóirí  teacht ar phointí a bpáistí ar a leathanach pearsanta VSWare.
Córas Pointí


	Iompar Dearfach
	
	
	
	Iompar Diúltach
	

	
	
	
	
	
	

	Obair bhaile (iarracht)
	+1
	
	
	*Guthán
	-3

	Spóirt
	+1
	
	
	*Mí-úsáid taibléid
	-3

	Ceannaireacht
	+1
	
	
	Pleidhcíocht
	-2


	Dea-shampla
	+1
	
	
	Caint as Béarla
	-2

	Gaeilge
	+1
	
	
	Éide scoile mícheart
	-1

	Obair ranga
(iarracht)
	+1
	
	
	Bruscar
	-1

	Obair thionscnamh
	+1
	
	
	Déanach
	-1

	Imeachtaí ag am lóin
	+1
	
	
	Caint gan chead
	-1

	Dea- thinreamh (mí)
	+1
	
	
	Obair bhaile mí-shásúil
	-1

	Poncúlacht (mí)
	+1
	
	
	Súgradh Garbh
	-1

	Scrúdú den scoth
	+1
	
	
	Guma coganta a ithe
	-1

	Iompar Cabhrach
	+1
	
	
	Gan trealamh ceart
	-1

	
	
	
	
	Ithe in áit
choiscthe
	-1



· *Is féidir le pionós breise bheith i gceist anseo.
· Is féidir leis an liosta seo athrú nuair is cuí

-3 : coinneáil istigh ag am lóin				
-6 : fionraí inmheánach don lá				
-10: coinneáil istigh Dé hAoine		

